
ინგლისში "თავისუფლების დიდი ქარტიის" მიღებამდე ცოტა ხნით ადრე საქართველოს სამეფოში არისტოკრატებს და მოქალაქეებს შორის შემუშავდა სამეფო (თამარ მეფის, XII საუკუნე, პირველი მეფე ქალი საქართველოში) ძალაუფლების შეზღუდვის და პარლამენტის ტიპის ხელისუფლების განშტოების შექმნის იდეა. პირველი ქართული პარლამენტი, ოპოზიციონერების და მათი ლიდერის, ყუთლუ არსლანის აზრით, ორი "პალატისაგან" უნდა ყოფილიყო შედგენილი: 
1. "დარბაზი" – არისტოკრატების და გავლენიანი მოქალაქეების საკრებულო, რომლებიც დროდადრო შეიკრიბებოდნენ და მიიღებდნენ გადაწყვეტილებებს ქვეყანაში მიმდინარე პროცესების შესახებ. გადაწყვეტილებების შესრულება ეკისრებოდა მეფეს. 
2. "კარავი" – ორგანო, რომელიც იმუშავებდა განუწყვეტლივ, დარბაზის მოწვევებს შორის.
არსებულ დაპირისპირებაში გაიმარჯვეს მეფის შეუზღუდავი ძალაუფლების მომხრეებმა. თამარ მეფის ბრძანებით ყუთლუ არსლანი დააპატიმრეს. ამის შემდეგ ქართველებს მხოლოდ 1906 წელს მიეცათ შესაძლებლობა გაეგზავნათ თავისი წარმომადგენლები ხელისუფლების საპარლამენტო განშტოებაში; რუსეთის სათათბიროში (საქართველო 1801 წლიდან რუსეთის იმპერიის შემადგენლობაში იმყოფებოდა) დეპუტატები იყვნენ ნოე ჟორდანია (შემდგომში 1918-21 წლებში დამოუკიდებელი საქართველოს პრეზიდენტი), ილია ჭავჭავაძე (ქართული ნაციონალური მოძრაობის ფუძემდებელი), ირაკლი წერეთელი (II სათათბიროში სოციალ-დემოკრატთა ფრაქციის ლიდერი, შემდგომში რუსეთის დროებითი მთავრობის შინაგან საქმეთა მინისტრი), კარლო ჩხეიძე (IV სათათბიროში მენშევიკური ფრაქციის ლიდერი, 1917 წელს მუშათა და ჯარისკაცთა სრულიად რუსეთის ცენტრალური კომიტეტის პირველი მოწვევის თავმჯდომარე,1918 წელს ამიერკავკასიის სეიმის თავმჯდომარე) და სხვები.
1918 წელს უკვე დამოუკიდებელ საქართველოში დაფუძნდა პირველი "ქართული ეროვნული პარლამენტი". 
1921 წელს პარლამენტმა მიიღო პირველი ქართული კონსტიტუცია.
კონსტიტუციის მიღებიდან ცოტა ხნის შემდეგ საქართველო დაიპყრო რუსეთის კომუნისტურმა ჯარებმა. 
ამის შემდეგ საპარლამენტო ხელისუფლება საქართველოში ფაქტობრივად არ არსებობდა 69 წლის მანძილზე. 
1990 წლის 28 ოქტომბერს ჩატარდა პირველი მრავალპარტიული არჩევნები საბჭოთა კავშირში. არჩეულმა უზენაესმა საბჭომ (ცრუ და ფსევდო-პარლამენტის სახელი ყოფილ საბჭოთა კავშირში) გამოაცხადა საქართველოს დამოუკიდებლობა. 
1991 წლის 26 მაისს საქართველოს მოსახლეობამ აირჩია უზენაესი საბჭოს თავმჯდომარე ზვიად გამსახურდია საქართველოს პრეზიდენტად. დაძაბულობა მმართველ და ოპოზიციურ პარტიებს შორის თანდათანობით გაღრმავდა, რაც 1991-92 წლებში შეიარაღებულ კონფლიქტში გადაიზარდა. პრეზიდენტმა დატოვა ქვეყანა, უზენაესმა საბჭომ შეწყვიტა ფუნქციონირება და ძალაუფლება ხელთ იღო სამხედრო საბჭომ.
1992 წელს საქართველოში დაბრუნდა ედუარდ შევარდნაძე (ყოფილი საბჭოთა კავშირის საგარეო საქმეთა მინისტრი). ის გახდა სამხედრო საბჭოს თავმჯდომარე, რომელიც გადაკეთდა სახელმწიფო საბჭოდ. სახელმწიფო საბჭომ აღადგინა საქართველოს 1921 წლის კონსტიტუცია. 1992 წლის 4 აგვისტო სახელმწიფო საბჭომ გამოაცხადა საპარლამენტო არჩევნების დღედ.
1995 წელს ახალარჩეულმა პარლამენტმა მიიღო ახალი კონსტიტუცია. დღეს საქართველო არის საპრეზიდენტო ქვეყანა, ერთპალატიანი პარლამენტით. საქართველოს პარლამენტი არის ქვეყნის უმაღლესი წარმომადგენლობითი ორგანო, რომელიც ახორციელებს საკანონმდებლო ხელისუფლებას, განსაზღვრავს ქვეყნის საშინაო და საგარეო პოლიტიკის ძირითად მიმართულებებს, კონსტიტუციით განსაზღვრულ ფარგლებში კონტროლს უწევს მთავრობის საქმიანობას და ახორციელებს სხვა უფლება-მოსილებებს. 


